REPUBLIKA E SHQIPERISE

KOMISIONERET PUBLIKE

Nr. 136/5 prot. Tirané, mé 3.4.2024

Lénda: Ankim i Komisionerit Publik kundér vendimit nr. 739, daté 26.2.2024, té
Komisionit té Pavarur té¢ Kualifikimit, pér subjektin e rivlerésimit, znj.
Mimoza Margjeka

Baza ligjore: Neni 179/b, pika 5 e Kushtetutés, neni C, pika 2, neni F, pika 2 e aneksit té
Kushtetutés, neni 63 1 ligjit nr. 84/2016, “Pér rivleré€simin kalimtar té
gjyqtaréve dhe prokuroréve né Republikén e Shqipérisé”

Pér kompetencé: Kolegjit té Posacém té Apelimit, prané Gjykatés Kushtetuese
Pér dijeni: Operacionit Ndérkombétar té Monitorimit (ONM)

Depozituar prané: Komisionit té Pavarur té Kualifikimit

Té nderuar zonja/zotérinj, gjyqtaré té Kolegjit té Posacém té Apelimit, prané Gjykatés
Kushtetuese,

NEé zbatim t€ nenit 55, pika 7 e ligjit nr. 84/2016, “Pér rivlerésimin kalimtar té gjyqtaréve
dhe prokuroréve né RSH”, prané Institucionit t& Komisioneréve Publiké, mé daté 20.3.2024,
éshté njoftuar vendimi nr. 739, daté 26.2.2024, i Komisionit té Pavarur té Kualifikimit, pér
subjektin e rivlerésimit, znj. Mimoza Margjeka, gjyqtare né Gjykatén e Shkallés sé Paré té
Juridiksionit té Pérgjithshém, Durrés.

Komisioneri Publik, né mbéshtetje té nenit C, pika 2, nenit F, pika 2, té aneksit té
Kushtetutés dhe nenit 63, pika 1 e ligjit nr. 84/2016, ka té drejté té ankimojé vendimin brenda
afatit 15-ditor, nga njoftimi.

Brenda afatit ligjor, Komisioneri Publik ushtron ankim ndaj vendimit nr. 739, daté
26.2.2024, té Komisionit té Pavarur té Kualifikimit.
I. Procesi i rivlerésimit dhe pérfundimet e Komisionit té Pavarur té Kualifikimit

1. Subjekti i rivlerésimit, znj. Mimoza Margjeka, né momentin e plotésimit té deklaratés
Vetting, ushtronte detyrén e gjyqtares né Gjykatén e Rrethit Gjygésor Durrés, si dhe prané

Gjykatés sé Apelit, Korcé sipas njé skeme delegimi. Né bazé té pikés 3, té nenit 179/b, té
Kushtetutés sé Republikés sé Shqipérisé, ajo i &shté nénshtruar procesit té rivlerésimit ex officio.

2. Komisioni, sipas nenit 45 té ligjit nr. 84/2016, me géllim vlerésimin e té gjitha fakteve e
rrethanave té nevojshme pér procedurén e rivlerésimit, ka vendosur fillimin e hetimit
administrativ, nga ku jané administruar edhe raportet pérkatése nga institucionet ligjzbatuese.

3. Né daté 16.3.2023, Operacioni Ndérkombétar i Monitorimit (ONM) ka paragitur prané
Komisionit shkresén me léndé: “Gjetje dhe Mendim”, me nr. *** prot., daté 16.3.2023%, ku
parashtrohet:

- N& lidhje me ekzistencén e njé dénimi né ngarkim té subjektit té rivlerésimit Mimoza Margjeka
pér veprén penale “Korrupsioni pasiv i gjyqgtaréve, prokuroréve dhe funksionaréve té tjeré té
organeve té drejtésisé, né bashképunim”, parashikuar nga nenet 319/¢ e 25 t&€ Kodit Penal,
shpallur me vendimin e datés 15.12.2022 té Gjykatés sé Posagme pér Korrupsionin dhe Krimin e
Organizuar.

- Gjykata e sipércituar ka dénuar subjektin e rivlerésimit me 4 vjet dhe 6 muaj burgim dhe ka
vendosur pezullimin e ekzekutimit té vendimit né pérputhje me nenin 59 té Kodit Penal té
Republikés sé Shqipérisé. Subjekti i rivlerésimit éshté vendosur né shérbim prove pér njé
periudhé 3-vjecare. Dhe e fundit, por jo pér nga réndésia, né bazé té nenit 35 té Kodit Penal té
Republikés sé Shqipérisé, subjektit té rivlerésimit i &shté hequr e drejta pér té ushtruar funksione
publike pér 5 vjet.

- Vézhguesi ndérkombétar paraget gjithashtu si Gjetje shtesé ekzistencén e njé standardi ligjor,
si¢ theksohet né vendimin nr. 28/2019 té Kolegjit pér subjektin e rivlerésimit ***. *** ' sipas té
cilit sjellja e subjektit té rivlerésimit ka cenuar besimin e publikut tek sistemi i drejtésisé.

3.1  Vézhguesi ndérkombétar mendon se sjellja e subjektit té rivlerésimit ka cenuar besimin e
publikut tek sistemi i drejtésisé dhe se pérmbajtja e vendimit té gjykatés bashkéngjitur kétij
dokumenti duhet té konsiderohet nga Komisioni né vlerésimin e pérgjithshém té procesit té
rivlerésimit.

4. Sa mé sipér, Komisioni ka marré né konsideraté dhe ka béré pjesé té rezultateve té hetimit
gjetjet dhe mendimin e vézhguesit ndérkombétar, duke i gmuar t¢ domosdoshme pér procesin e
rivlerésimit té subjektit Mimoza Margjeka, pasi subjekti i rivlerésimit éshté dénuar nga Gjykata e
Posagme pér Korrupsionin dhe Krimin e Organizuar.

5. Né pérfundim, duke vlerésuar se sjellja e subjektit té rivlerésimit Mimoza Margjeka ka cénuar
besimin e publikut tek sistemi i drejtésisé, Komisioni, bazuar né nenin 52, té ligjit nr. 84/2016 i
ka kaluar subjektit té rivlerésimit barrén e provés pér té dhéné argumentet dhe paragitur provat e
saj, pér té provuar té kundértén e konstatimeve té béra nga ana e Komisionit.

6. Subjekti i rivlerésimit, né pérgjigje té rezultateve té hetimit, i kérkoi Komisionit pezullimin e
procedurés sé rivlerésimit kalimtar ndaj saj deri né pérfundimin e ¢éshtjes penale me njé vendim
té formés sé preré.

! Protokolluar nga Komisioni me nr. *** prot., daté 16.3.2023.

7. Komisioni, né daté 4.5.2023, pasi shqyrtoi kérkesén e subjektit té rivlerésimit, ka vendosur se
duhet pritur/shtyré procesi derisa Gjykata e Posagme e Apelit pér Korrupsionin dhe Krimin e
Organizuar té marré vendim né lidhje me ¢éshtjen penale né ngarkim té subjektit té rivlerésimit
Mimoza Margjeka, vendim i cili i éshté njoftuar edhe subjektit té rivlerésimit.

8. Gjykata e Posagme e Apelit pér Korrupsionin dhe Krimin e Organizuar ka njoftuar?
Operacionin Ndérkombétar t¢ Monitorimit se, né seancén gjygésore té datés 12.12.2023, ora
10:30, pas relatimit té paléve né seancé, Gjykata e Posacme e Apelit pér Korrupsionin dhe
Krimin e Organizuar ka vendosur:

- Lénien né fugi té vendimit nr. 69, daté 15.12.2022, té Gjykatés sé Posacme té Shkallés sé Paré
pér Korrupsionin dhe Krimin e Organizuar.

- Kundér kétij vendimi lejohet rekurs né Gjykatén e Larté brenda 45 ditéve, duke filluar ky afat
nga e nesérmja e njoftimit té vendimit.

9. Né vijim té sa mé sipér, né daté 16.1.2024, Operacioni Ndérkombétar i Monitorimit ka
paragitur prané Komisionit shkresén me léndé: “Gjetje dhe Mendim”, me nr. ** prot., daté
16.1.20243, rreth nevojés qé Komisioni:

- Té rifillojé dhe té pérfundojé pa vonesa té panevojshme procesin e rivlerésimit té subjektit té
rivlerésimit Mimoza Margjeka, pér shkak té pavarésisé sé procesit té rivlerésimit nga procedimet
e tjera té zakonshme disiplinore (dhe administrative). Duke béré kété, Komisionit i
rekomandohet:

- Té administrojé si prové dy vendimet e sipérpérmendura né procesin aktual dhe t’i konsiderojé
ato né kuadér té vlerésimit té pérgjithshém té procedurés

10. Komisioni, i kérkoi* Gjykatés s¢ Posagme té Apelit pér Korrupsionin dhe Krimin e
Organizuar vénien né dispozicion té kopjes sé vendimit t€ mésipérm, e cila me shkresén nr.
**x[* prot., daté 29.1.2024 ka pércjellé aktin “Shkurtim vendimi”, nr. 52, daté 12.12.2023, té
Gjykatés sé Posacme té Apelit pér Korrupsionin dhe Krimin e Organizuar, ndérsa me shkresén
nr. ***/* prot., daté 13.2.2024, kjo gjykaté ka pércjellé aktin “Vendim”, nr. 52, daté 12.12.2023,
té Gjykatés sé Posacme té Apelit pér Korrupsionin dhe Krimin e Organizuar.

11.  Sa mé sipér, Komisioni, pas njohjes me vendimin e arsyetuar té sipércituar, vendosi té
njoftojé subjektin Mimoza Margjeka me rezultatet e hetimit administrativ dhe, bazuar né nenin
52, té ligjit nr. 84/2016, i kaloi subjektit té rivlerésimt barrén e provés pér té provuar té kundértén
e rezultateve té hetimit.

12.  Subjekti i rivlerésimit, né pérgjigje té rezultateve té hetimit, midis té tjerash, ka deklaruar
se: [...] Nga ana juaj, bazuar né nenin 52 té ligjit nr. 84/2016, “Pér rivlerésimin kalimtar té
gjvqtaréve dhe prokuroréve né Republikén e Shqipérisé”, mé éshté kaluar barra e provés pér té
provuar pafajésiné time pér njé céshtje penale. Né& procesin penal, barra e provés i takon

2 Me shkresén nr.*** prot., daté 12.12.2023
3 Protokolluar nga Komisioni me nr. ** prot., daté 16.1.2024.
4 Me shkresén *** prot., daté 18.1.2024.

prokurorit dhe, né rastin e dénimit me vendim té formés sé preré, éshté KLGJ-ja ajo qé merr
vendim pér magjistratin sipas nenit 140 té Kushtetutés sé Republikés sé Shqipérisé.

Kuptimi i vendimit gjygésor i formés sé preré éshté pércaktuar né vendimin unifikues nr. 2, daté
3.11.2014, té Kolegjeve té Bashkuara té Gjykatés sé Larté. Ligji nr. 84/2016, “Pér rivlerésimin
kalimtar té gjyqtaréve dhe prokuroréve né Republikén e Shqipérisé” nuk parashikon proceduré
rivlerésimi pér gjyqtarin kur ai ndiget penalisht dhe dénohet nga gjykata.

Pér sa i pérket procedurés administrative, éshté e pércaktuar né ligjin nr. 96/2016, “Pér statusin
e gjyqtaréve dhe prokuroréve né Republikén e Shqipérisé”, né nenin 1, shkronja “d”, té kétij
ligji thuhet se: “Objekti i kétij ligji éshté pércaktimi i statusit t¢ magjistratéve, duke parashikuar
rregulla né lidhje me: d) pérgjegjésiné disiplinore, penale dhe civile té tyre. Dhe né kété rast
éshté organi i geverisjes sé gjyqgésorit, Késhilli i Larté Gjyqgésor, i cili ka kompetencén pér té
pezulluar magjistratin né rastin e njé ¢éshtjeje penale dhe, né rast dénimi me vendim té formés
sé preré, KLGJ-ja shkarkon magjistratin nga detyra.

Ligji nr. 96/2016, “Pér statusin e gjyqtaréve dhe prokuroréve né Republikén e Shqipérisé”’, né
nenin 104 parashikon rastin e procedimit disiplinor pér shkak té kryerjes sé njé vepre penale.

Sa mé sipér rezulton se, procedura juaj administrative éshté mbivendosur me njé proceduré
tjetér administrative té ILD-sé dhe KLGJ-sé. Né kéto kushte kérkoj nga ana juaj vazhdimin e
pezullimit té procedurés sé vlerésimit, e cila, né rast shkarkimi nga KLGJ-ja, do té ndérpritet.
Bashkéngjitur ju dérgoj aktet e cituara né kété shkresé qé kané té b&jné me procedurén e ndjekur
nga ILD-ja dhe KLGJ-ja " [...].

13. Né pérfundim té procesit té rivlerésimit, Komisioni, bazuar né vlerésimin térésor né
kuptim té nenit 4, pika 2 e kétij ligji, ka vlerésuar se subjekti i rivlerésimit, e dénuar me vendim
gjykate t€ formés sé preré pér veprén penale “Korrupsioni pasiv i gjyqtarit, prokurorit dhe 1
funksionaréve té tjeré t&€ organeve té drejtésisé”, kryer né bashképunim, (parashikuar nga neni
319/¢ — 25 i Kodit Penal) ka cenuar besimin e publikut te sistemi i drejtésiseé.

13.1  Sa mé sipér, bazuar né nenin 179/b té Kushtetutés sé Republikés sé Shqipérisé, né pikén
5 té nenit 55 té ligjit nr. 84/2016, pasi u mblodh né dhomé késhillimi, né prani edhe té vézhguesit
ndérkombétar, referuar shkronjés “c” t€ pikés 1 té nenit 58 dhe té pikés 5 t& nenit 61 té ligjit nr.
84/2016, ka vendosur: [...] Shkarkimin nga detyra té subjektit té rivlerésimit Mimoza Margjeka,
gjyqtare né Gjykatén e Shkallés sé Paré té Juridiksionit té Pérgjithshém Durrés [...].

Il. Vlerésimii Komisionerit Publik

14. Né kuptim té nenit 179/b té Kushtetutés, aneksit té Kushtetutés dhe ligjit nr. 84/2016,
Komisioneri Publik éshté njé nga tri institucionet e ngarkuara pér kryerjen e procesit té
rivlerésimit kalimtar (Vetting).

15. Bazuar né kéto parashikime kushtetuese dhe ligjore, Komisionerit Publik, si pérfagésues i
interesit publik né kryerjen e Kkétij procesi, i njihet e drejta e ankimit kundér vendimeve té
Komisionit dhe paraqitjen e tyre juridiksionit kontrollues/rivlerésues té Kolegjit té Posagém té
Apelimit (né vijim referuar si Kolegji).

16. Né krahasim me kompetencat kushtetuese dhe ligjore gé u njihen Komisionit dhe
Kolegjit nga neni C i aneksit té Kushtetutés dhe nenet 48-52 té ligjit nr. 84/2016, Komisioneri
Publik éshté i detyruar qé kompetencén e tij pér té ushtruar ankim ndaj vendimeve té Komisionit,
ta mbéshtesé vetém né aktet dhe provat e administruara gjaté kryerjes sé procesit té rivlerésimit
nga ana e Komisionit.

17. Né té tilla rrethana ligjore, me géllim garantimin e mbrojtjes sé interesit publik gjaté
procesit té rivlerésimit, Komisioneri Publik ka detyrimin gé té ushtrojé kontroll mbi vendimet e
dhéna nga Komisioni, duke vlerésuar nése vendimmarrja e tij éshté né pérputhje me kérkesat
kushtetuese e ligjore, bazohet né njé hetim administrativ té gjithanshém e shterues dhe vlerésim
té drejté té provave té administruara.

18. Edhe né rastin konkret, Komisioneri Publik, pasi shqgyrtoi dhe vlerésoi vendimin nr.
739/2024 dhe aktet shogéruese té tij, cmon se vendimi éshté i cenueshém dhe pérmban shkage té
mjaftueshme ligjore pér t’u paraqitur pér shqyrtim, népérmjet ankimit, juridiksionit kontrollues
dhe rivlerésues té Kolegjit. Lidhur me rrethanat ligjore e té faktit, sikurse do té trajtohen edhe né
vijim, Komisioneri Publik i referohet edhe jurisprudencés sé Kolegjit té Posacém té Apelimit, si
organi i vetém gjygésor qé vendos pér vlerésimin pérfundimtar né kété proces.

19. NEé pérfundim té sa mé sipér, bazuar né nenin C, pika 2, nenin F, pikat 2 dhe 7, té aneksit té
Kushtetutés, si dhe nenet 4 dhe 66, té ligjit nr. 84/2016, Komisioneri Publik ushtron té drejtén e
ankimit ndaj vendimit nr. 739/2024 t& Komisionit.

I11. Analiza e shkageve té ankimit

20. Referuar pérmbajtjes dhe arsyetimit té vendimit nr. 739, daté 26.2.2024, Komisioneri Publik
vleréson té konsiderojé nése vendimi i Komisionit éshté marré né vlerésim té drejté té situatés
faktike e zbatim té drejté té kuadrit kushtetues dhe ligjor dhe, né vijim, si duhet té veprojné
organet e rivlerésimit pér kété situaté faktike dhe kuadér kushtetues e ligjor.

21. Nga aktet né dosje té Komisionit, rezulton sa vijon:

21.1 Subjekti i rivlerésimit, znj. Mimoza Margjeka, né momentin e plotésimit té deklaratés
Vetting, ushtronte detyrén e gjyqtares né Gjykatén e Rrethit Gjygésor, Durrés, si dhe prané
Gjykatés sé Apelit, Korgé sipas njé skeme delegimi. Né bazé té pikés 3 té nenit 179/b té
Kushtetutés sé Republikés sé Shqipérisé, ajo i &shté nénshtruar procesit té rivlerésimit ex officio.

21.2 Me vendimin gjygésor nr. 69, daté 15.12.2022, té Gjykatés sé Posa¢cme té Shkallés sé Paré
pér Korrupsionin dhe Krimin e Organizuar, éshté vendosur: [...] 11. Deklarimi fajtore té té
pandehurés Mimoza Margjeka pér kryerjen e veprés penale “Korrupsioni pasiv i gjyqtarit,
prokurorit dhe funksionaréve té tjeré té organeve té drejtésisé” e kryer né bashképunim, e
parashikuar nga neni 319/¢ — 25 i Kodit Penal dhe né bazé té késaj dispozite dénimin e saj me 4
(katér) vite dhe 6 muaj burgim.

12. Né aplikim té nenit 59 té K.Penal, urdhérohet pezullimi i ekzekutimit té vendimit t& dénimit
me burgim pér pjesén e mbetur pa vuajtur té tij, duke e véné té pandehurén Mimoza Margjeka né
prové pér njé periudhé kohe prej 3 (tre) vitesh, me kusht qé gjaté késaj kohe té mos kryejé vepér

tjetér penale si dhe té mbajé kontakte té& rregullta me Zyrén e Shérbimit té Provés ku ka
vendbanimin e saj.

13. Né zbatim té nenit 35 té K.Penal, hegjen e té drejtés pér té pandehurén Mimoza Margjeka
pér té ushtruar funksione publike pér njé afat kohor 5 vjecar. [...]

21.2.1 Gjykata e Posagcme e Apelit pér Korrupsionin dhe Krimin e Organizuar me vendimin
gjyqésor té formés sé preré nr. 52, daté 12.12.2023 ka vendosur pérfundimisht: [...] 1. Lénien né
fugi té vendimit nr. 69, daté 15.12.2022, t€é Gjykatés sé Posacme té Shkallés sé Paré pér
Korrupsionin dhe Krimin e Organizuar. [...]

21.3 Komisioneri Publik, véren se dénimi i gjyqtarit me vendim té formés sé preré pér kryerjen e
njé krimi, parashikohet drejtpérsédrejti nga neni 140/2/b i Kushtetutés, si njé ndér rastet kur
gjyqtarit i jepet masa disiplinore: “Shkarkim nga detyra”, me vendimmarrje té Késhillit té Larté
Gjygésor.

21.4 Nga aktet né dosje té hetimit administrativ, nuk rezulton qé Komisioni té keté kryer
korrenspondencé me Késhillin e Larté Gjyqésor lidhur me fillimin e procedimit disiplinor ndaj
magjistrates znj. Mimoza Margjeka. Gjithashtu, nuk rezulton gé Komisioni t’i jeté drejtuar edhe
institucionit té Inspektorit té Larté té Drejtésisé, si institucioni té cilin Kushtetuta né nenin 147/d,
paragrafi i paré, e ngarkon me pérgjegjésiné pér té filluar procedimin disiplinor né ngarkim té
magjistratéve, bazuar né rastet e parashikuara né Kushtetuté, neni 140.

21.5 Referuar akteve té pércjella nga subjekti i rivlerésimit né pérgjigje té barrés sé provés sé
pércjellé nga Komisioni rezulton se:

21.5.1 Inspektori i Larté i Drejtésisé, me shkresén nr.***/* prot., daté 18.1.2024 me Iéndé:
“Kérkesé pér fillimin e procedimit disiplinor me iniciativé ndaj veprimtarisé sé magjistrates
Mimoza Margjeka gjyqtare prané Gjykatés sé Rrethit Gjygésor Durrés”, i éshté drejtuar
Késhillit té Larté Gjyqgésor me kérkesé pér fillimin e procedimit disiplinor ndaj veprimtarisé sé
magjistrates Mimoza Margjeka, gjyqgtare prané Gjykatés sé Rrethit Gjygésor, Durrés pér shkeljet
disiplinore té parashikuara nga neni 140, pika 2, shkronja “b” e Kushtetutés té Republikés sé
Shqipérisé dhe neni 104, pika 3 té ligjit 96/2016 “Pér statusin e gjyqgtaréve dhe prokuroréve né
Republikén e Shqipérisé”, i ndryshuar dhe propozimin e masés disiplinore “Shkarkim nga
detyra”.

21.5.2 Késhilli i Larté Gjyqgésor, me vendimin nr.**, daté **1.2024, ka vendosur [...] 1.
Caktimin e anétarit t&¢ Komisionit Disiplinor, z. ******_né cilésiné e relatorit pér procedimin
disiplinor nr. **/2024, té filluar nga Inspektori i Larté i Drejtésisé ndaj magjistrates Mimoza
Margjeka, me funksion gjyqtare prané Gjykatés sé Shkallés sé Paré té Juridiksionit té
Pérgjithshém Durrés [...].

21.6 Komisioneri Publik, fillimisht nénvizon se ligjvénésit jané treguar té kujdesshém gé, né
ndryshimet Kkushtetuese, té cilat sanksionuan zbatimin e procesit té rivlerésimit kalimtar té
gjyqtaréve dhe prokuroréve né Republikén e Shqipérisé, té parashikonin gé institucionet e
rivlerésimit, ushtrimin e kompetencés sé tyre kushtetuese, ta kryenin né harmoni té ploté me
institucionet e reja té geverisjes sé sistemit té drejtésisé, té cilat, kéto té fundit, nuk pengoheshin
té pérmbushnin detyrimet e tyre kushtetuese apo té ishin né kushtet e mbivendosjes sé

kompetencave, lidhur me procesin disiplinor ndaj magjistratéve né Republikén e Shqipérisé,
gjaté ecurisé sé mandatit t& funksionimit té institucioneve té rivlerésimit.

21.7 Kaéshtu, né nenin 179/b, paragrafi 7, Kushtetuta, shprehimisht, ka parashikuar se moskalimi
me sukses i procesit té rivlerésimit pérbén shkak pér mbarimin e menjéhershém té ushtrimit té
detyrés nga ana e magjistratit, krahas shkageve té parashikuara né Kushtetuté.

21.8 Ky formulim i garté i késaj dispozite, u krijon mundésiné té dy juridiksioneve disiplinore,
atij té jashtézakonshém (institucioneve té rivlerésimit kalimtar) dhe atij té zakonshém (Inspektor
i Larté i Drejtésisé, Késhilla) té funksionojné njékohésisht né ushtrim té kompetencés pérkatése
kushtetuese, mé konkretisht né rastet e mbarimit té ushtrimit té detyrés, sipas legjislacionit
specifik gé, ndér té tjera, rregullon posacérisht pér secilin juridiksion, procedurat e procesit,
shkaget e mbarimit té ushtrimit té detyrés/shkarkimit, ushtrimin e té drejtés sé ankimit dhe
gjykatén gé e shqyrton etj.

21.9 Nése juridiksioni i jashtézakonshém disiplinor, shkaget e mbarimit té detyrés i ka té
parashikuara né dispozitat e aneksit t& Kushtetutés dhe ligjin nr. 84/2016, juridiksioni i
zakonshém disiplinor, ato i ka té parashikuara né nenin 140, 148/d té Kushtetutés dhe pjesén
pérkatése té ligjit nr. 96/2016.

21.10 Né rastet e parashikuara nga neni 140/2/b dhe 148/d/2/b i Kushtetutés, veprimi i
Inspektorit té Larté té Drejtésisé pér té kérkuar nga Késhillat marrjen e masés disiplinore pér
shkarkimin nga detyra té magjistratéve, sa kohé bazohet né ekzistencén e njé vendimi gjygésor té
formés sé preré, qé ka dénuar magjistratin pér kryerjen e njé krimi, duhet té pasohet nga njé
vendimmarrje e formés konstatuese nga ana e Késhillave®.

21.11 Kjo vendimmarrje konstatuese nga ana e Késhillave, né rastet e ekzistencés sé njé
vendimi gjygésor té formés sé preré, gé dénon magjistratin pér kryerjen e njé krimi, éshté
gartésisht e ndryshme nga vendimmarrja vlerésuese né themel, né rastet e kérkesave té paragitura
nga ana e Inspektorit té Larté té Drejtésisé, sipas nenit 140/2/a dhe 148/d/2/a té Kushtetutés.

21.12 Né vijim té kétij argumenti, po t’i referohemi nenit 111 té ligjit nr. 96/2016, éshté
lehtésisht e dallueshme se, teksa rendit shkaget e dhénies sé masés disiplinore: “Shkarkim nga
detyra”, ligjvénési nuk i referohet shkakut t& dhénies sé késaj mase disiplinore né rastet e
ekzistencés sé njé vendimi gjygésor té formés sé preré, pér kryerjen e njé krimi, sa kohé ky
shkak parashikohet shprehimisht si i tillé dhe né ményré ezauruese né nenin 140/2/b e 148/d/2/a
té Kushtetutés dhe nuk mund té pérbéjé 1éndé pér diskrecionin vlerésues té Késhillave, sikundér
pérbéjné shkaget e parashikuara né nenin 140/2/a dhe nenin 148/d/2/a té Kushtetutés.

21.13 Krahasimisht, sa u trajtua mé lart pér juridiksionin e zakonshém disiplinor, po aq edhe
institucionet e rivlerésimit kalimtar té gjygtaréve dhe prokuroréve né Republikén e Shqipérisé,
brenda ushtrimit té kompetencés sé tyre kushtetuese shprehen si me vendimmarrje gé bazohet né
shqyrtimin e themelit té ¢éshtjes sé rivlerésimit pér magjistratin, pérkatésisht duke gjykuar mbi
kriteret e pasurisé, profesionalizmit dhe figurés, ashtu edhe me vendimmarrje, gé né thelb
mbeten konstatuese té ekzistencés sé njé rrethane juridike, e cila sjell pasoja pér
ecuriné/ndérprerjen/pérfundimin e procesit té rivlerésimit, té tilla si mbarimi i statusit té

5 Shihni vendimin e Gjykatés Kushtetuese nr.34/2017, prg. 58, lidhur me prg. 3.3.5.4.2.

magjistratit me vendim té Késhillave pér shkak té: (i) doréheqjes, (ii) pensionimit pér shkak té
arritjes sé moshés, (iii) marrjes sé masés disiplinore té “shkarkimit nga detyra” etj.

21.14 Kéto vendimmarrje té natyrés konstatuese nga ana e institucioneve té rivlerésimit, té
dhéna né ushtrim dhe brenda kompetencés sé tyre kushtetuese té kryerjes sé procesit té
rivlerésimit kalimtar, jané njé praktiké vijuese e gé, né raste té caktuara, kané gjetur interpretim
edhe né jurisprudencén e Kolegjit té Posacém té Apelimit, si gjykata e procesit té rivlerésimit
kalimtar.

21.15 Né rastin konkret, Komisioneri Publik, referuar edhe jurisprudencés sé Kolegjit
(vendimet e Kolegjit (JR) nr. 32/2021 dhe nr. 29/2021), ¢mon se né rastet e dénimit té
magjistratéve me njé vendim gjygésor té formés sé preré pér kryerjen e njé krimi, ushtrimi i
kompetencés nga ana e institucioneve té rivlerésimit, pér efekt té procesit té rivlerésimit, duhet té
konkludojé me njé vendim konstatues té ndérprerjes pa vendim pérfundimtar té procesit, pér sa
kohé juridiksioni i zakonshém disiplinor (Inspektor i Larté i Drejtésisé, Késhilli pérkatés) ka
ushtruar kompetencén e tij, ashtu sikundér e detyron Kushtetuta, duke mbaruar statusin e
magjistratit, pér shkak té shkarkimit nga detyra.

21.16 Ndérkohé, né rastin konkret, duke e konsideruar ekzistencén e njé vendimi gjygésor té
formés sé preré, gé ka dénuar znj. Mimoza Margjeka pér kryerjen e njé krimi, si njé shkak qé
kategorizohet sipas nenit 61/5 té ligjit nr. 86/2016 dhe passjell shkarkimin e saj nga detyra pér
shkak té& procesit té& rivlerésimit kalimtar, Komisioneri Publik konstaton, se Komisioni, né
interpretim té gabuar té dispozitave té aneksit té Kushtetutés dhe ligjit nr. 84/2016, ekzistencén e
rrethanés juridike té dénimit me vendim gjyqésor té formés sé preré pér kryerjen e njé krimi, e ka
konsideruar si njé shkak gé lejon juridiksionin e jashtézakonshém disiplinor (rivlerésimi
kalimtar) ta ¢mojé kété rrethané (vendimin e formés sé preré té dénimit), si njé ndér rastet e
shqyrtimit né themel té procedurés sé rivlerésimit, duke e kategorizuar ekzistencén e saj, si njé
ndér rastet, kur shkarkimi nga detyra i magjistratit kryhet, bazuar né nenin 61/5 té ligjit nr.
84/2016, pér shkak té cenimit té besimit té publikut te sistemi i drejtésiseé.

21.17 Ushtrimi nga ana e Komisionit i kompetencés kushtetuese sé kryerjes sé procesit té
rivlerésimit, duke sjellé si pasojé marrjen e masés disiplinore té shkarkimit nga detyra té
gjyqgtarit, né kuadér té procesit té rivlerésimit, bazuar né dénimin e magjistratit me vendim
gjyqésor té formés sé preré pér kryerjen e njé krimi, nuk mund dhe nuk duhet té zévendésojé
ardhjen e pasojés kushtetuese (shkarkimit nga detyra té gjyqtarit), pér shkak t¢ mosveprimit té
institucioneve té juridiksionit t& zakonshém disiplinor (Késhill i Larté Gjygésor), té cilét
Kushtetuta i detyron té veprojné né rastin konkret, né pérmbushje t€ kompetencés sé tyre.

21.18 Brenda ushtrimit t& kompetencés, gé Kushtetuta i njeh institucioneve té rivlerésimit,
Komisioni duhet té verifikonte dhe té administronte informacion nga institucionet kushtetuese té
juridiksionit té zakonshém disiplinor, té ngarkuar nga Kushtetuta pér té ushtruar kompetencén e
tyre té kryerjes sé hetimit dhe procedimit disiplinor, me géllim marrjen e masés disiplinore té
shkarkimit nga detyra té znj. Mimoza Margjeka.

21.19 Ndodhur né kéto rrethana kushtetuese, juridike dhe faktike, Komisioneri Publik ¢mon se
juridiksioni kontrollues dhe rivlerésues i Kolegjit, do té duhet té ushtrohet pér té hetuar se cila ka

gené vendimarrja e Késhillit té Larté Gjyqésor, dhe né rast se, pas hetimit nga ana e Kolegjit, do

té rezultojé se institucionet e juridiksionit té zakonshém disiplinor kushtetues e kané pérmbushur
detyrimin e tyre kushtetues dhe se éshté dhéné masa disiplinore: “Shkarkim nga detyra”, procesi
I rivlerésimit pér znj. Mimoza Margjeka do té duhet té deklarohet i pérfunduar, pa njé vendim
pérfundimtar, ashtu sikundér jurisprudenca e Kolegjit urdhéron né vendimmarrjet pérkatése, té
pérmendura mé lart, né kété ankim.

21.20 NEé rast se, edhe gjaté hetimit té kryer nga ana e Kolegjit, pér shkak té gjykimit té kétij
ankimi, rezulton se institucionet qé Kushtetuta i ngarkon me kompetencén e pérmbushjes sé
juridiksionit té zakonshém disiplinor kushtetues, jané ende né kushtet e mosveprimit, edhe pér
shkak té rolit kushtetues té parashikuar nga paragrafi 5, i nenit 179/b i Kushtetutés, zbatimi i
drejtpérdrejt nga ana e Kolegjit i dispozités sé nenit 140/2/a té Kushtetutés, pér efekt té kryerjes
Sé procesit té rivlerésimit, do té duhet té sjellé té njéjtén pasojé, deklarimin e pérfunduar té
procesit té rivlerésimit, pa njé vendim pérfundimtar pér shkak té humbjes sé statusit té
magjistratit.

V. Kérkimi i ankimit

22. Duke ritheksuar se Komisioneri Publik, me géllim garantimin e mbrojtjes sé interesit publik
né procesin e rivlerésimit, ka té drejtén dhe detyrimin e ushtrimit té kontrollit ndaj vendimeve té
dhéna nga Komisioni i Pavarur i Kualifikimit, duke vlerésuar nése vendimmarrja bazohet né njé
hetim té ploté dhe té gjithanshém dhe ¢cmim té drejté té ligjit dhe provave té administruara;

23. Nisur nga parashikimi i nenit 179/b/5 té Kushtetutés, aneksit t& Kushtetutés, konsiderojmé
se, referuar gjendjes sé fakteve dhe provave né rastin konkret, Komisioneri Publik ndan gjykim
té kundért me Komisionin;

24. Mbéshtetur né parashikimin e nenit F, pika 3 e aneksit té Kushtetutés, nenit 66 té ligjit nr.
84/2016, kérkojmé gé shkaget e parashtruara né kété ankim té merren né konsideraté nga ana e
Kolegjit té Posacém té Apelimit dhe pér znj. Mimoza Margjeka, né pérfundim té gjykimit té
céshtjes, té vendosé:

- Ndryshimin e vendimit nr. 739, daté 26.2.2024, t¢ Komisionit t¢ Komisionit té Pavarur té
Kualifikimit.

- Té deklarojé té pérfunduar procesin e rivlerésimit kalimtar té subjektit té rivlerésimit, znj.
Mimoza Margjeka, pa njé vendim pérfundimtar, pér shkak se subjekti ka humbur statusin e
magjistratit.

KOMISIONERI PUBLIK
Irena NINO

